Тошкент давлат юридик университети, 2013-2014 ўқув йили 


	Модул номи
	Оралиқ назорат

	Жиноят-процессуал ҳуқуқи
	Мустақил иш

	Балл миқдори
	Мустақил иш билим ва кўникмаларни баҳолайди

	20%
	· Жиноят ишлари юритувининг хуқуқий масалалари юзасидан чуқур билимларни намойиш этиш;

· Жиноят процессуал қонунчилигини ва қонунни қўллаш амалиётини такомиллаштириш масалаларини танқидий таҳлил этиш ва баҳолаш;

· Жиноят процессуал хужжатлар асосида жиноят ишлари юритуви иштирокчиларининг процессуал позициясини ёзма шаклда танқидий таҳлил этиш ва асослаш

	Топшириш муддати
	

	03.04.2014
	

	(индивидуал бажариладиган иш/ гуруҳ бўлиб бажариладиган иш)
	

	индивидуал
	


Ушбу ишни бажариш учун эссе ёзишингиз керак.
МУСТАҚИЛ ИШ – КЕЙС СТАДИ УЧУН ВАЗИФА 

1-масала

2013 йил 30 май куни Тошкент шаҳар Учтепа тумани 19-мавзесида яшовчи Т.Идрисов хонадонига тунги соат 02:00 лар атрофида номаълум шахс  ўғриликка тушган ҳамда хонадон эгасига тегишли бўлган HP ProBook русумли ноутбук ҳамда iPhone 5S русумли мобил телефонини ўғирлаб кетган. Хонадон эгаси Т.Идрисов шовқиндан уйғониб кетган ва ётоқхонадан даҳлизга чиққанида, ўғри хонадон балконидаги деразадан тушиб кетаётганлигига кўзи тушган. Бироқ хонадон эгаси ўғриликнинг олдини олишга улгурмаган.

У ўша заҳоти туман прокуратурасида фаолият олиб борадиган терговчи дўстига қўнғироқ қилган ва ўғрилик ҳақида айтган. Прокуратура терговчиси дарҳол туман ИИБдаги навбатчиларга жиноят ҳақида хабар берган. Шундан сўнг туман ИИБ суриштирувчиси тунги соат 02:50 лар атрофида воқеа жойига етиб келган.

1-савол: Маълумки, Жиноят-процессуал кодекси 322-моддасида жиноят ишини қўзғатиш сабаблари ҳақида сўз юритилган. Юқоридаги ҳолат жиноят содир этилганлигини кўрсатувчи маълумотлар ва изларни суриштирув органи, суриштирувчи, терговчи, прокурорнинг бевосита ўзи аниқлаши сабабига мувофиқ келадими? Жавобингизни изоҳланг.

Хонадон эгасининг таъкидлашича, ўғриликни унинг қўшниси Ф. содир этган. Чунки ўғрини балкондаги деразадан тушиб кетаётган вақтда, юзини аниқ кўра олмаган бўлса-да, лекин тиш қаторларини текислаш учун хизмат қиладиган “брикет”нинг ялтираганини кўриб қолган. Айнан шунақа “брикет” қўшнисида ҳам борлигини, шунингдек, унинг гавда тузилиши, бўйи, ҳаракатлари ҳам қўшниси Ф.га жуда ўхшашини айтади.

Туман ИИБ суриштирувчиси хонадон эгасига далиллар яроқлилигини йўқотмаслиги учун ҳеч нарсага тегмаслик кераклигини таъкидлайди. Эртанги кун суриштирувчи ЖК 169-моддаси билан жиноят ишини қўзғатади ҳамда Ф.ни гумон қилинувчи тариқасида ишда иштирок этишга жалб қилиш тўғрисида қарор чиқаради. Лекин суриштирув органи бошлиғи хизмат сафари билан узоқ жойга кетганлиги сабабли, мазкур қарорларни бошлиқнинг тасдиғини олмасдан, ўзи чиқаради.

2-савол: Мазкур ҳолатда суриштирувчининг ҳаракатлари қонунийми?

3-савол: Суриштирувчи ва терговчининг қарорлар қабул қилишда мустақиллиги (ваколат доирасини чегараси) борасидаги фарқларни кўрсатинг.

07.06.2013 даги экспертиза хулосасига кўра, Т.Идрисов хонадонидаги балкон деразаларида қўшниси Ф.нинг бармоқ излари борлиги исботланади. Мазкур экспертиза хулосасидан сўнг, суриштирувчида ўғри Ф. эканлигига ҳеч қандай шубҳа қолмайди ва Ф.ни айбланувчи тариқасида ишда иштирок этишга жалб қилиш тўғрисида қарор чиқаради.

4-савол: Юқоридаги ҳолатда суриштирувчи чиқарган қарор жиноят процессуал қонунчиликка мос келадими?

Мазкур ҳолатда экспертиза хулосасини олиш учун узоқ вақт кетганлиги сабабли, суриштирувчи суриштирувнинг якунланаётган 10 кунлик муддатини яна 5 кунга узайтиришни сўраб, туман прокурорига илтимоснома киритади. Прокурор мазкур илтимосномани қаноатлантирмай жиноят ишини туман ИИБ терговчиси З.Насимовга ўтказиш лозимлиги ҳақида кўрсатма беради.

5-савол: Суриштирувчининг суриштирув муддатини узайтириш тўғрисидаги илтимосномаси қандай ҳуқуқий асосга эга? Прокурорнинг қарори қонунийми?

6-савол: Жиноят ишини ИИБ суриштирувчисидан ИИБ терговчисига олиб бериш тўғрисида прокурор қарор чиқариши мумкинми? Ушбу ҳолатга изоҳ беринг.

Терговчи З.Насимов дастлабки тергов вақтида ўғрилик жинояти бўйича барча иш ҳолатларини аниқлашга киришади. Терговчи айбланувчи Ф.ни сўроқ қилиш учун тергов органига чақирув хати юборган вақтда, Ф.нинг адвокати келиб, ҳимоясидаги шахснинг бетоблигини, шу сабабли терговчининг ҳузурига кела олмаслигини баён қилади. Адвокатнинг айтишича, Ф.нинг тиши қийшиқлиги учун тиш қаторларини текислайдиган “брикет” ўрнатилганлиги учун маълум вақт гапира олмайди. Шунинг учун дастлабки терговни маълум муддатга тўхтатишни терговчидан илтимос қилади. Терговчи мазкур илтимосни рад қилади.

7-савол: Мазкур ҳолатда дастлабки терговни тўхтатиш учун асос мавжудми? Терговчининг ҳаракати  тўғрими?

8-савол: Дастлабки терговни тўхтатиш учун асослар ҳақида тўхталинг.
Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.

Талаба қуйидагиларни намойиш қилиши керак:

- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;

- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;

- йиғилган аргументларни тадрижий ва консруктив тарзда ёзма шаклда баён қилиш маҳорати;

-Жиноят-процессуал қонуни нормаларни тўғри қўллаш маҳорати;

- тегишли манбалардан  (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:

· Word дастури ёрдамида бажарилиши;

· Титул варақига эга бўлиши;
· Ҳар бир бетининг номерланиши; 

· Сўзлар сони: камида 3000 words;

· шрифт: Times New Roman; 12-размер, иккилик интервал;

· саҳифа чегаралари: ҳар томондан 2 см;

· ишда аниқ иқтибос (ссылка, сноска)нинг мавжудлигига алоҳида эътибор;

· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:

· талабанинг ҳуқуқ нуқтаи назаридан муаммоли масалаларни аниқлаш  лаёқати;

· танқидий таҳлил лаёқати ва шахсий асосли фикрнинг мавжудлиги;

· жиноят−процессуал нормаларни тўғри қўллаш лаёқати;

· фикрни ишонарли тарзда ижодий баён қилиш лаёқати;

· манбаларга цитата (текст парчаси) ва ссылка (иқтибос) келтириш лаёқати;

· грамматик хатоларга йўл қўймаслик. 

	ДИҚҚАТ: ПЛАГИАТ АНИҚЛАНГАН ҲОЛЛАРДА ЁКИ ИШНИ ТОПШИРИШ БЕЛГИЛАНГАН МУДДАТДАН КЕЧИКТИРИЛГАНДА МУСТАҚИЛ ИШ БЕКОР ҚИЛИНАДИ.

МУСТАҚИЛ ИШ 2014 ЙИЛ 3 АПРЕЛЬ КУНИ СОАТ 17.00 ГА ҚАДАР ЎҚУВ-УСЛУБИЙ БОШҚАРМАГА ТОПШИРИЛИШИ ШАРТ


ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз 28.04.2014 га қадар тақдим қилинади. 

